
Salib
Yahudi rahnumaon ke uksane par Romi
governor Pilatus ne hukm diya ki Isd Masih ko
salib par charhaya jae. Tab use salib pakara di
gail aur fauji us ke sath chal pare. Dusri Anajil
is ke gawah hain ki Isa Masih koron ke bais
kafi kamzor ho gaya tha. Raste men us ki tagat
jawab de gai. Tab faujiyon ne ek guzarne wale
ko yih lakari uthakar le jane par majbur kiya.
Chalte chalte wuh shahr se nikalkar saza-e-
maut ki jagah par pahunch gae. Jagah ka nam
khoparitha. Yih shahr ki chardiwarike qarib hi
thijahan se log tamasha dekh sakte the. Wahan
faujiyon ne use salib par charha diya. Us ke
baen aur daen hath unhon ne do mujrimon ko
maslub kiya.
» Maslub karne ka kya tariga tha?

Fauji, hathon aur panwon men bare kil
thonkkar mujrim ko salib se latka dete the.
Yahudiyon ka Badshah
Itne men Pilatus ne ek takhti banwakar use
Isa Masih ki salib par lagwa diya. Takhti par
likha tha, ‘Isa Nasari, Yahudiyon ka badshah.
Bahut-se Yahudiyon ne yih parh liya, kyonki
yih maqam shahr ke qarib tha aur yih bat
Arami, Latini aur Yunani zabanon men likhi
thi. Yih dekhkar rahnuma imamon ne etaraz
kiya, “Yahudiyon ka badshah’ na likhen balki
yih ki ‘Is admi ne Yahudiyon ka badshah hone
ka dawa kiya’”
Pilatus ne jawab diya, “Jo kuchh mainne likh
diya so likh diya.”
» Pilatus kyon ara raha?
Pilatus zalim tha, aur use unhen diqqat
pahunchane men maza ata tha. Lekin
anjane men us ne is takhti se ek gahri
haqiqat ka elan kiya.

» Us ne kis haqgiqat ka elan kiya?
Yih ki Isa Masih sachmuch badshah hai.
Wuh is duniya men aya taki pahle Yahudiyon
aur phir puri duniya ka badshah bane.
Kapron ki Tagsim
Isa Masih ko salib par charhane ke bad faujiyon
ne us ke kapre lekar char hisson men bant lie,
har fauji ke lie ek hissa. Yih bhi ek Rom1i riwaj
tha. Lekin chogha be-jor tha. Wuh uipar se lekar
niche tak buna hua ek hi tukre ka tha. Islie
faujiyon ne kaha, “Ao, ise pharkar taqsim na
karen balki is par qura dalen.” Yon Zabur ki
yih peshgoi puri hui, “Unhon ne apas men mere
kapre bant lie aur mere libas par qura dala.”
» Is peshgot ka zikr kahan hud tha?
Yih peshgoi Zabur 22:18 men pai jati hai. Yih
zabur al-Masih ki taklifdeh maut ki peshgoi
karta hai.

Mariyam ki Fikr

Kuchh auraten Isa Masih ki salib ke qarib khari

thin—us ki man, us ki khala, Klopas ki biwi

Mariyam aur Mariyam Magdalini. Isa Masih ne

apni man ko us shagird ke sath khare dekha jo

use pyara tha. Us ne kaha, “Ai khattin, dekhen
apka beta yih hai.” Us shagird se us ne kaha,

“Dekh, teri man yih hai.” Us waqt se us shagird

ne Isa Masih ki man ko apne ghar rakha.

» Yih kaun-sa shagird tha jo use pyara tha?
Be-shak yih Yuhanna rasul tha jis ne Injil ka
yih bayan likha.

» Us ne apne nam ka zikr kyon nahin kiya?

Ham andaza laga sakte hain ki wuh bhi
Yahya baptisma dene wale ki-si soch rakhta
tha jis ne farmaya tha ki Masih barhta jae
jabki main ghatta jaun (Yahanna 3:30). Wuh
nam-dam kamane ke chakkar men nahin
ana chahta tha.

» Isa Masih ne Mariyam aur shagird se yih bat
kyon ki?
Maut ke rubaru bhi use Mariyam ki fikr thi.
Wuh chahta tha ki yih shagird us ki dekh-
bhal kare.
Pyas
Is ke bad jab Isa Masih ne jan liya ki mera
mission takmil tak pahunch chuka hai to us ne
kaha, “Mujhe pyas lagi hai.” Is se bhi Zabur ki
ek peshgoi puri hui.
» Kaun-si peshgot puri hui?
Ek zabir men likha hai,
Unhonn ne meri khuradk men
karwa zahr milaya, mujhe sirka
pilaya jab pyasa tha.
(Zabur 69:21; bamugabala Zabur
22:15)

» Yuhanna yih bat kyon bayan karta hai?
Pahle, wuh kahna chahta hai ki yih peshgoi
puri hui. Lekin is se barhkar wuh in tamam

dukhi baton se is par zor dena chahta hai
ki Masih ne sachmuch sakht dukh uthaya.
Salibi maut ke kuchh sal bad chand-ek
ghalat ustad kahne lage the ki aisi azim hasti
dukh nahin utha sakti. Un ke khyal men wuh
sirf dekhne men dukh utha raha tha.
Yuhanna farmata hai ki hargiz nahin! Khuda
ke Farzand ne insan bankar hamari jagah
dukh saha taki hamen najat dekar apni
badshahi men shamil kare. Lazim tha ki
wuh pure taur par Khuda bhi ho aur insan
bhi. Agar wuh sirf Khuda hota to wuh apni
jan insan ki jagah na de sakta. Aur agar wuh
sirf insan hota to insan ko us ki qurbani se
koimatlab na hota. Yih bat ghalat hai ki wuh
sirf Khuda hai. Wuh pure taur par insan bhi
hai. Mainne apni ankhon se dekha ki wuh
maut tak dukh utha raha tha.

Mere dost, yih bat sachche iman ka buniyadi
satin hai. Sachcha shagird wuhi hota hai

jo yih bat mane. Sachcha shagird janta hai
ki main apni najat khud hasil nahin kar
sakta. Sirf Khuda ka Farzand jo pure taur
par Khuda aur pure taur par insan hai mujhe
yih najat dekar nur men 1a sakta hai. Mera is
men koi hissa nahin hai.

Is buniyadi soch se hamara iman duniya ki
har dusri soch se farq hai. Najat milne ke lie
hamen pahle hathiyar dalkar manana parta
hai ki ai Masih, ta hi sab kuchh hai. Main
apni hi tagat se najat hasil nahin kar sakta.
Tera hi nur mujhe badal sakta hai.

Achchha, ap yih bat nahin mante?

Mere aziz, apne irdgird dekho. Kya ek nazar
sabit nahin karti ki sab ke sab terhe-merhe
hain? Sab ke sab gunah men phanse hue
hain. Yih bat alag ki har ek apne ap ko thik-
thak aur achchha insan samajhta hai chahe
wuh kitna jhuth kyon na bole, kitni be-imani
kyon na kare. Jitna koi Khuda ki qasm khae

utna hi wuh mashkuak nikalta hai. Jitna koi
kar dikhae ki main bara farishta htin utna hi
wuh hote hote shaitan sabit hota hai.
Sirf aur sirf Khuda hamari halat badal sakta
hai. Sirf Isa Masih ki sachchai, us ka ntr, us
ka abadi pani aur abadi roti ham men tabdili
1a sakti hai.
» Kyawajah hai ki sirf Isa Masth ham men tabdili
la sakta hai?
Wajah yih hai ki hamari apni koshishen
bakwas hi hain. Sirf wuh jo achchha
charwaha hai ham men pakki tabdili la sakta
hai.
Kam Mukammal Ho Gaya Hai
Qarib mai ke sirke se bhara bartan para tha.
Unhon ne ek sponge sirke men dubokar use
zife ki shakh par laga diya aur uthakar Masih
ke munh tak pahunchaya. Jo abadi zindagi
ka sarchashma hai use ghatiya qism ka sirka
pilaya gaya. Yih sirka pine ke bad wuh bol

utha, “Kam mukammal ho gaya hai.” Aur sar

jhukakar us ne apni jan Allah ke supurd kar di.

» Kaun-sa kam mukammal ho gaya tha?
Najat ka kam mukammal ho gaya tha. Isa
Masih ko duniya men bheja gaya tha taki
wuh maut aur gunah par fath pae, insan ko
nur men lae. Use duniya men bheja gaya tha
taki wuhi saza uthae jo insan ko uthani thi.
Jo kam insan kar nahin pata wuh us ne kiya.
Jo us par iman lata hai us ke gunah mitae
jate hain, aur wuh Khuda ko manzur ho jata
hai. Yon Masih ki maut us ki anokhi khidmat
ka urgj thi. Aisa kam duniya nahin samajh
sakti. Us ki nazar men yih hasti fail ho gai.
Sirf wuh jo iman laya hai is kam ki qadr kar
sakta hai.

» Yih bat kahne ke bad Isa Masth ne kyd kiya?
Us ne apni jan apne Bap ke supurd ki.

» Is se ham kya sikh sakte hain?

Marte waqt ham bhi jo us ke shagird hain
apni jan us ke supurd kar sakte hain. Tab
ham sidhe us ki god men a jaenge jo hamara
achchha charwaha hai. Darne ki zarurat
nahin hai, kyonki us ki bheren maut ke par
bhi mahfiz rahti hain.

Chheda Hua Pahlu
Taiyari ka din yani juma tha, aur agle din Id-e-
Fasah ka aghaz tha. Islie Yahuidi nahin chahte
the ki lashen agle din tak salibon par latki
rahen. Unhon ne Pilatus se guzarish ki ki wuh
un ki tangen turwakar unhen salibon se utarne
de.
» Tangen turwane se kya hota tha?
Tangen turwane se jism ko panwon se sahara
nahin milta tha aur dam jald hi ghut jata tha.
Faujiyon ne dusre do mujrimon ki tangen tor
din, pahle ek ki phir dasre ki. Jab wuh Isa
Masih ke pas ae to unhon ne dekha ki wuh
faut ho chuka hai. Islie unhon ne us ki tangen

na torin. Lekin tasalli pane ke lie ki wuh

sachmuch mar gaya hai ek ne neze se us ka

pahlia chhed diya. Zakhm se fauran khan aur
pani bah nikla.

» Khun aur pani bah nikalne ka kya matlab tha?
Is ka matlab tha ki wuh sachmuch mar
chuka tha. Sciencedan kahte hain kijoinsan
thori der pahle mar gaya ho us ke pahlu se
khiin aur paninikal sakta hai. Zindainsan se
sirf khin nikalta hai aur kuchh der se mare
hue insan se thora hi nikalta hai.

Yuhanna ki Pakki Gawahi
Ythanna rastl farmata hai,

Jis ne yih dekha hai us ne gawahi
di hai aur us ki gawahi sachchi hai.
Wubh janta hai ki wuh haqgiqat bayan
kar raha hai aur us ki gawahi ka
magqsad yih hai ki ap bhi iman laen.

(Yahanna 19:35)

» Yih gawah kaun tha?

Be-shak yih gawah Yuhanna rasul tha jo
apne aqa ki salib ke qarib hi khara tha.

» Wuh is par itnd zor kyon deta hai ki main is
maut ka gawah hun?
Is ka zikr ho chuka hai ki kuchh ghalat ustad
inkar karne lage the ki Khuda ka Farzand
dukh utha sakta hai. Un ka kahna tha ki
Isa Masih nahin mara. Isi lie Yahanna is
par bhi zor deta hai ki Mariyam dusri jani-
pahchaniauraton samet salib ke bilkul garib
thin jab Isa Masih mar gaya. Dusri Anajil
is ke gawah hain ki aur auraten bhi kuchh
dar khari sara mamala dekhti rahin. Ham
andaza laga sakte hain ki bahut-se log shahr
ki moti motichardiwari par khare sab kuchh
dekh rahe the, kyonki yih chardiwarinazdik
hi thi. Is ka zikr ho chuka hai ki yih log salib
ki takhti par likhi bat parh sakte the (Yahanna

19:20).

Yuhanna ke bayan se saf zahir hota hai ki Isa
Masih ke lie bachna namumkin hi tha. Sara
intazam Romi faujiyon ke hath men tha, aur
salib par yon kilon se latkane se chance hi
nahin tha ki wuh bach jae. Yahanna farmata
hai ki meri gawahi sachchi hai. Main janta
han ki main haqiqat bayan kar raha han.
Sachchat ki yih bat kis ki yad dilati hai?

Yih Isa Masih ki yad dilati hai jo sachchai ka
badshah hai aur jis ne Pilatus ke samne is
sachchai, is thos wafadari par zor diya tha.
Sachche shagird ko is se pahchana jata hai
ki wuh sachchai bolta hai.

Yithanna ki gawahi ka kya maqsad hai?
Magsad yih hai ki sunane aur parhne wale
iman laen. Injil ka pura maqsad yahi hai ki
insan Khuda ke Farzand Isa Masih par iman
lakar najat pae.

Yih bat itni ahm kyon thi ki Masth ke pahli se
khin aur pani bah nikla?

Yuhanna is ka jawab deta hai,

Yih yon hua taki Kalam-e-
Mugaddas ki yih peshgoi puri
ho jae, “Us ki ek haddi bhi tori
nahin jaegi.” Kalam-e-Mugaddas
men yih bhi likha hai, “Wuh us
par nazar dalenge jise unhon ne
chheda hai.” (Yahanna 19:36-37)

Yuhanna do peshgoiyan bayan karta hai jo puri
huin.
» In do peshgoiyon ka kya matlab hai?
Pahli bat,

Masih Najat Dene Wala Lela Hai
Pahli peshgoi Khurtj ki kitab men likhi
hai:

Yih khana ek highar ke andar khana
hai. Na gosht ghar se bahar le jana,
na lele ki kisi haddi ko torna.
(Khurtj 12:46)

» Yih kis gism ka khana hai?

Yih wuh khana hai jo Israiliyon ne Misr se
nikalne se pahle pahle khaya. Jab Misr ke
badshah ne unhen chhorne se inkar kiya
to Khuda ne farmaya ki main Misr ke har
pahlauthe ko mar dalunga. Lekin meri
gaum is se bach sakti hai. Bachne ka yih
tariga hai: Har gharana ek lela zabah kare.
Phir zufe ka guchchha lele ke khun men
dubokar wuh yih khun chaukhat par laga
de. Jab halak karne wala farishta wahan se
guzrega to wuh yih khun dekhkar aise ghar
ke pahlauthon ko chhorega. Lele ko usi rat
bhunkar khana hai, lekin us ki haddiyon ko
mat torna.

Bad men yih khana har sal manaya jata tha.
Id ka nam Fasah ki Id thi. Isi id ke pahle
din Isa Masih maslab hua. Jab wuh salib par
latka hua tha us waqt shahr men Id ke lele
zabah kie ja rahe the.

» Yih bat ki lele ki haddiyan tori nahin jati thin kis

tarah Isa Masth men puri hui?
Isa Masih Fasah ka haqiqi lela hai. Lele ki
tarah us ki haddiyan tori na gain halanki
dasron ki tangen tori gain. Ek aur bat bhi
is taraf ishara karti hai: Zufe ki shakh par
sponge lagakar use sirka pilaya gaya. Yih
zufa us zufe ke guchchhe ki taraf ishara hai
jis se ghar ke chaukhat par khun lagaya jata
tha. Gharz Isa Masih wuh hagqiqi lela hai jis
ka khun ilahi adalat se chhurata hai. Dusri
bat,

Masih Pak Karne Wala Chashma Hai
Dusri peshgoi Zakariyah Nabi ki hai. Us men
Khuda ne farmaya,

Main Daiud ke gharane aur
Yarushalam ke bashindon par
mehrbani aur iltamas ka Ruh
undelinga. Tab wuh mujh par
nazar dalenge jise unhon ne chheda

16 / Masih Pak Karne Wala Chashmad Hai



hai, aur wuh us ke lie aisa matam

karenge jaise apne iklaute bete ke

lie. (Zakariyah 12:10)
Nabi wuh zamana bayan kar raha hai jab Israil
al-Masih ko pahchan lega. Tab wuh us ka
matam karenge jise unhon ne chheda tha. Phir
nabi farmata hai,

Us din [...] chashma khola jaega

jis ke zariye wuh apne gunahon

aur napaki ko duar kar sakenge.
(Zakariyah 13:1)

Matlab hai ki us lele se ek chashma khola gaya
jis ke zariye har iman lane wale ke gunahon aur
napaki ko dur kiya jaega.

Gharz, jab khiin aur pani us ke pahla se bah
nikla to is se ek gahri haqiqat zahir hui: Masih
wuh lela hai jis ka khun hamen ilahi adalat se
chhurata hai. Sath sath Masih abadi zindagi ka
wuh chashma hai jis ka pani hamare gunahon
aur napaki ko dur karta hai.

Masih Pak Karne Wald Chashmda Hai / 17



Dafn

Bad men Arimatiyah ke rahne wale Yusuf ne

Pilatus se Masih ki lash utarne ki ijazat mangi.

Ijazat milne par wuh aya aur lash ko utar liya.

» Arimatiyah ka rahne wala Yusuf kaun tha?
Dusri Anajil is ke gawah hain ki yih Yasuf
Yahudi adalat-e-aliya ka amir aur izzatdar
rukn tha. Wuh Masih ka shagird bhi tha
magar khufiya taur par, kyonki wuh Yahudi
rahnumaon se darta tha. Wuh Masih ko saza-
e-maut dene ke khilaf tha. Ab us ne lash ko
dafnakar bari mardanagi dikhai.

» Nikudemus bhi sath tha. Nikudemus kaun tha?
Wuh ek izzatdar alim tha jo Isa Masih se
rat ke waqt mila tha (vahanna 3). Ek mauqe
par jab Yahudi rahnuma Masih ke khilaf
baten karne lage to us ne us ka difa kiya
tha (Yahanna 7:50-52). Yih do jane-pahchane
admi bhi is ke pakke gawah the ki Isa Masih
sachmuch mar gaya tha.

Nikudemus apne sath mur aur ud ki taqriban
34 kilogram khushbu lekar aya tha. Sirf amir
admi yih kharid sakta tha. Janaze ki rasumat
ke mutabiq unhon ne lash par khushbu lagakar
use pattiyon se lapet diya.
» Lekin lash ko kahan dafn karna tha?
Sabat yani hafte ka din qarib tha, kyonki
Yahudi hisab se wuh jume ki sham se shuru
hota tha. Us din lash ko kahin uthakar le
jana mushkil tha. Khushqismati se salibon
ke qarib ek bagh tha, aur bagh men ek nai
gabr thi jo ab tak istemal nahin hui thi.
» Yih gabr kaisi bant thi?
Yih qabr chattan men tarasha hua ghar yani
gupha thi jis ki ek diwar men ek gism ki bari
shelf tarashi gai thi. Isi shelf par lash ko
rakha gaya.
Phir bara patthar ghar ke munh par lurhkaya
gaya. To bhi Yahtdi rahnuma mutma’in na
the. Us par mohr lagakar unhon ne qabr par

pahredar mugarrar kie. Unhen dar tha ki
shagird lash ko chhin lenge.
Kya Injil ki is jagah par Yuhanna ko ‘khatm
shud’ nahin likhna chahie tha? Isa Masih guzar

gaya tha, shagird dar ke mare bikhar gae the.

Jo log pahle us ki tarif men nare lagate wuh ab
himmat harkar apne apne ghar chale gae the.
Is sawal ka jawab agle bab men milega.

Injil, Yahanna 19:16b-42
Chunanche wuh Isa ko lekar chale gae.
Wuh apni salib uthae shahr se nikla aur us
jagah pahuncha jis ka nam khopari (Arami
zaban men Gulguta) tha. Wahan unhon
ne use salib par charha diya. Sath sath
unhon ne us ke baen aur daen hath do
aur admiyon ko maslub kiya. Pilatus ne
ek takhti banwakar use Isa ki salib par
lagwa diya. Takhti par likha tha, ‘Isa

Nasari, Yahudiyon ka badshah. Bahut-
se Yahudiyon ne yih parh liya, kyonki
maslibiyat kd magam shahr ke qarib tha
aur yih jumla Arami, Latini aur Yunani
zabanon men likha tha. Yih dekhkar
Yahudiyon ke rahnuma imamon ne etaraz
kiya, “Yahudiyon ka badshah’ na likhen
balki yih ki ‘Is admi ne Yahudiyon ka
badshah hone ka dawa kiya’.”

Pilatus ne jawab diya, “Jo kuchh mainne
likh diya so likh diya.”

Isa ko salib par charhane ke bad faujiyon
ne us ke kapre lekar char hisson men bant
lie, har fauji ke lie ek hissa. Lekin chogha
be-jor tha. Wuh upar se lekar niche tak
buna hua ek hi tukre ka tha. Islie faujiyon
ne kaha, “Ao, ise pharkar tagsim na karen
balki is par qura dalen.” Yon Kalam-e-
Mugaddas ki yih peshgoi puri hui, “Unhon
ne apas men mere kapre bant lie aur mere

libas par qura dala.” Faujiyon ne yahi
kuchh kiya.

Kuchh khawatin bhi Isa ki salib ke qarib
khari thin: us ki man, us ki khala, Klopas ki
biwi Mariyam aur Mariyam Magdalini. Jab
Isa ne apni man ko us shagird ke sath khare
dekha jo use pyara tha to us ne kaha, “Ai
khattn, dekhen apka beta yih hai.”

Aur us shagird se us ne kaha, “Dekh, teri
man yih hai.” Us waqt se us shagird ne Isa
ki man ko apne ghar rakha.

Is ke bad jab Isa ne jan liya ki mera mission
takmil tak pahunch chuka hai tous ne kaha,
“Mujhe pyas lagi hai.” (Is se bhi Kalam-e-
Mugaddas ki ek peshgoi ptuiri hui.)

Qarib mai ke sirke se bhara bartan para tha.
Unhon ne ek sponge sirke men dubokar use
zufe ki shakh par laga diya aur uthakar Isa
ke munh tak pahunchaya. Yih sirka pine ke
bad Isa bol utha, “Kam mukammal ho gaya

hai.” Aur sar jhukakar us ne apni jan Allah
ke supurd kar di.

Fasah ki taiyari ka din tha aur agle din Id
ka aghaz aur ek khas Sabat tha. Islie Yahudi
nahin chahte the ki maslub hui lashen agle
din tak salibon par latki rahen. Chunanche
unhon ne Pilatus se guzarish ki ki wuh un ki
tangen turwakar unhen salibon se utarne
de. Tab faujiyon ne akar Isa ke sath maslub
kie jane wale admiyon ki tangen tor din,
pahle ek ki phir dasre ki. Jab wuh Isa ke pas
ae to unhon ne dekha ki wuh faut ho chuka
hai, islie unhon ne us ki tangen na torin. Is
ke bajae ek ne neze se Isa ka pahla chhed
diya. Zakhm se fauran khan aur pani bah
nikla. (Jis ne yih dekha hai us ne gawahi
di hai aur us ki gawahi sachchi hai. Wuh
janta hai ki wuh haqiqat bayan kar raha hai
aur us ki gawahi ka maqsad yih hai ki ap
bhi iman laen.) Yih yon hua taki Kalam-e-

Mugaddas ki yih peshgoi puri ho jae, “Us
ki ek haddi bhi tori nahin jaegi.” Kalam-
e-Mugaddas men yih bhi likha hai, “Wuh
us par nazar dalenge jise unhon ne chheda
hai.”

Bad men Arimatiyah ke rahne wale Yusuf
ne Pilatus se Isa ki lash utarne ki ijazat
mangi. (Yuasuf Isa ka khufiya shagird tha,
kyonki wuh Yahudiyon se darta tha.) Is ki
ijazat milne par wuh aya aur lash ko utar
liya. Nikudemus bhi sath tha, wuh admi jo
guzre dinon men rat ke waqt Isa se milne
aya tha. Nikudemus apne sath mur aur ud
ki taqriban 34 kilogram khushbu lekar aya
tha. Yahudi janaze ki rasumat ke mutabiq
unhon ne lash par khushbu lagakar use
pattiyon se lapet diya. Salibon ke qarib ek
bagh tha aur bagh men ek nai qabr thi jo
ab tak istemal nahin ki gai thi. Us ke qarib
hone ke sabab se unhon ne Isa ko us men

rakh diya, kyonki Fasah ki taiyari ka din tha
aur agle din Id ka aghaz tha.

